
ՌԱԶՄԱՐԴՅՈՒ​ՆԱ​ԲԵՐԱԿԱՆ և ՌԱԶ​ՄԱ​ՏԵԽՆԻԿԱԿԱՆ ՔԱՂԱ​ՔԱ​ԿԱ​​ՆՈՒ​ԹՅԱՆ ՌԱԶՄԱ​ՎԱՐՈՒԹՅՈՒՆԸ ՀԱՍՏԱ​ՏԵԼՈՒ ՄԱՍԻՆ   
Ղեկավարվելով Հայաստանի Հանրապետության Սահմա​նադրու​թյան 56-րդ հոդվածով և ՙՌազմարդյունաբերական համալիրի մասին՚  Հայաստանի Հանրա​պետության օրենքի 5-րդ հոդվածի 1-ին մասի 1-ին կետով՝ որոշում եմ.

1. Հաստատել Ռազմարդյու​նա​բերական և ռազ​մա​տեխնիկական քաղա​քա​կա​​նու​թյան ռազմա​վարությունը` համաձայն հավելվածի:


2. Հայաստանի Հանրապետության կառավարությանը`  կարգա​դրու​թյունն ուժի մեջ մտնելուց հետո եռամսյա ժամկետում մշակել և հաստա​տել ռազմարդյու​նա​բերական և ռազ​մա​տեխնիկական քաղա​քա​կա​​նու​թյան ռազ​​մա​​վարությունից բխող միջոցառումների ծրագիրը:

3. Սույն հրամանագիրն ուժի մեջ է մտնում պաշտոնական հրա​պա​րակմանը հաջորդող օրվանից:

                                                                         ՆԿ     -Ն կարգադրության
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՌԱԶՄԱՐԴՅՈՒՆԱԲԵՐԱԿԱՆ ԵՎ ՌԱԶՄԱՏԵԽՆԻԿԱԿԱՆ  ՔԱՂԱՔԱԿԱՆՈՒԹՅԱՆ ՌԱԶՄԱՎԱՐՈՒԹՅՈՒՆ 

1. Ընդհանուր դրույթներ
1. Հայաստանի Հանրապետության ան​վտան​գու​թյան ամրա​պնդ​ման քաղա​քա​կա​նության բաղկացուցիչ մաս հանդիսացող ռազմար​դյու​նա​բե​րա​կան և ռազմա​տեխ​նի​կական քաղաքա​կա​նությունը (այսուհետ` ՀՀ ՌԱՌՏՔ) պե​տու​թյան սահ​​մա​նած պաշ​տո​​նա​կան տե​սա​կետ և գոր​​ծու​նեություն է ուղ​ղ​ված ԶՈՒ-ի սպառազի​նության ու ռազմական տեխ​նի​կայի զարգացման ծրա​գ​րե​րով ԶՈՒ-ն և այլ զորքերը ռազ​​​​​​​​​մական ապ​րան​քով և գույքով ապա​հովմանը, ինչպես նաև ելնելով պետու​թյան անվտան​գության ապահովման, ռազմատնտեսական մրցունակության և սոցիալ-տնտեսական զարգացման անհրաժեշտությունից, ՌԱՀ-ի իրավական ու ռազ​մատնտեսական միջո​ցա​ռում​ների և գործողությունների համակարգ է:

2. Հայաստանի Հանրապետության ռազմարդյունաբերական հա​մա​լիրի (այս​ու​հետ` ՀՀ ՌԱՀ) կայացման ու զար​գաց​ման կարևորագույն բաղ​կացուցիչն է համա​պատաս​խան գիտա​տեխնիկական բազայի առկա​յու​թյու​նը, որի զար​​​​​​գա​ցումն անմի​ջականորեն կախ​ված է տվյալ երկրի գիտա​տեխ​​նի​կա​կան համալիրի նկատ​մամբ տար​վող քա​ղա​քակա​նու​թյու​նից և ռազ​​մա​տեխ​նի​կա​կան քաղաքա​կա​նության (այ​սուհետ` ՌՏՔ) իրա​կանաց​ման հիմ​նա​կան երաշ​​խիքն է:  

3. ՀՀ ՌԱՀ-ի զարգաց​ման պետա​կան քաղաքա​կա​նու​թյան ռազ​​մա​վարու​թյունը հիմ​նվում է մինչև 2015թ. ընկած ժա​մա​​նա​կաշր​ջանում Հայաս​տա​նի Հան​րա​պե​տու​թյան ռազ​մար​դյու​նա​բե​րու​թյան ոլոր​​տում ձեռք բերած ար​դյուն​ք​ների, ինչպես նաև 2016թ. ապրիլյան պա​տե​րազմի փաս​տերի վեր​լուծության վրա:


4. Սույն իրավական ակտում սահ​​մանվում են ՀՀ ՌԱՌՏՔ նպատակ​ները, սկզբունքները, հիմ​նական խնդիր​ները, ինչ​պես նաև դրանց իրա​​կա​նաց​ման մեխանիզմ​ներն ու մինչև 2020թթ.. ՀՀ ՌՏՔ և ՌԱՔ գերակա ուղղություններն: 

5. ՌԱՌՏՔ ռազմավարության իրավական և հայեցակարգային հիմք են հանդի​սա​նում Հայաստանի Հանրապետության Սահմանադրությունը, Հա​յաս​տանի Հան​րապե​տու​թյան միջազգային ռազմատեխնիկական հա​մա​գոր​ծակ​ցու​թյան պայ​մա​նագրերը, «ՌԱՀ-ի մասին», «Պաշտպանության մա​սին» ու «Զորահավաքային նախա​պատ​րաս​տության և զորահավաքի մա​սին» Հա​​յաստանի Հանրապետո​ւ​թյան օրեն​​ք​​​​​ները, Հայաստանի Հան​րապե​տության ռազ​մա​կան դոկ​տրի​նը, Հա​յաս​տա​նի Հանրա​պե​տության ռազ​​​մական ար​դյունաբերության հա​մա​կար​գի բա​րե​փո​խումների և զար​գաց​ման հայե​ցա​կարգը, Հայաստանի Հան​րա​պե​տության ԶՈՒ-ի զարգաց​ման պլա​նը, Հայաստանի Հանրապե​տության ազ​​գային անվտան​գու​​թյան ռազմա​վա​րու​​թյունը, Հայաստանի Հան​րապե​տու​թյան ԶՈՒ-ի սպա​ռա​զի​նու​թյան և ռազ​մական տեխնի​կա​յի զարգաց​ման պե​​տա​​կան ծրագիրը, Հա​յաս​տանի Հան​րա​պե​տության տնտեսության զո​րա​հավա​քային ծրագիրը, Հայաս​տա​նի Հանրապե​տու​թյան պաշտ​​պանու​թյան և ան​վտան​գու​թյան բնագա​վա​ռում Հայաս​տա​նի Հան​րա​պետության Նա​խա​գահի հրամա​նա​գրե​րն ու կար​գադրություն​ները, Հայաս​տա​նի Հան​րա​պետության պաշտ​պանու​թյան ռազ​մա​վա​րական վերանայման փաստա​թղթերը: 


6. ՌԱՌՏՔ մշակվում է, ըստ ԶՈՒ-ի զարգացման պլանի և տվյալ ժա​մա​նա​կա​շր​ջա​նի առանձնա​հատ​կությունները բնութագրող գործոն​ների վեր​​​​​​լուծության հիման վրա: Մասնա​վորա​պես, այդ գործոններն են` Հայաս​տանի ռազմական վտանգ​ների և սպառ​նալիքի փոփոխ​վող բնույթ​ը, զին​ված ուժերի զարգաց​մանն ուղղված քաղաքա​կա​նու​թյունը, տնտե​սության կառավարման ապա​կեն​տրոնա​ցումը և պետա​կան միջամտությամբ կազ​մակերպությունների փոխկապ​վա​ծու​թյան բացակայությունը, ինչպես նաև տնտե​սական ճգնա​ժամերը և ռազ​մարդյու​նա​​բե​րու​թյան ոլորտին հատ​կաց​ված ֆի​նանսների իրա​վիճա​կային օգ​տագոր​ծումը:

2. ՌԱՌՏՔ նպատակը, ՌԱՀ-ի կայացման 

մեխանիզմները և զարգացման հիմքերը 


8. ՌԱՌՏՔ նպա​տակն է`


1) պետության աջակ​ցությամբ գիտատեխնի​կա​կան և արտա​դրա- տեխնոլո​գի​ա​կան ​նե​ր​ուժի վե​րածումը համակարգա​ստեղծ տեխնոլո​գի​ա​կան գործուն ու նորարա​րա​կան մի​ջոցի, որը կապահովի ՀՀ ռազմական ան​վտան​գու​թյան ապա​հովման համապա​տաս​խան ՌԱՀ-ի հզորու​թյ​ուն, ինչ​պես նաև տնտեսա​կան զար​գա​ցում և կնպաստի հնա​րավոր ցնցում​ների դի​մակայ​մա​նը,

2) ամրապնդել ՌԱՀ-ի դերը Հայաստանի Հանրապետության տն​տե​սության նորա​​րա​րա​կան զարգացման մեջ` որպես բարձրտեխնոլո​գիա​կան բազ​մա​պրոֆիլային համակարգ,

3) հասնել Հայաստանի Հանրապետությունում արտադրվող և արտ​եր-
​կրից ձեռք բեր​վող սպառազինության և ռազմական տեխնիկայի (այսու​հետ` ՍՌՏ), ռազմա​տեխ​նի​կա​կան ունեցվածքի (այսուհետ` ՌՏՈՒ) և հա​տուկ տեխ​​նիկայի ծավալ​ների օպտիմալ հարա​բերակ​ցու​թյանը,

4) ՀՀ ՌԱՀ-ի կազ​մակեր​պությունների արտադրանքի մրցունակու​թյան ապա​հովում արտ​եր​կրի շուկա​նե​րում: 
9. ՌԱՌՏՔ իրականացման մեխանիզմները`
1) ՀՀ ԶՈՒ-ի պա​հանջարկին համա​պա​տասխան գիտա​հե​տա​զո​տա​կան և փոր​​ձակոնստրուկտո​րա​կան աշ​խա​​տանքների մարտավա​րա​​տեխ​նիկա​կան առա​ջա​դրանք​​​ների և դրանց իրա​կանացման նպատակով ան​հրա​​ժեշտ ելա​կե​տային տվյալների մշակման, ինչպես նաև ռազմա​գի​տա​տեխ​նիկա​կան ուղեկցման համար, ռազմական գիտահետազոտական կա​ռույցի (հաս​տա​տության) ստեղ​ծում,
2) պետական, ինչպես նաև և ոչ պետական կառույց​ների կող​մից հիմ​նադրամների ստեղծում` ՀՀ ռազ​մ​ար​դյունաբերության զարգացման ծրա​​գ​րերի ֆի​նան​սա​վորման նպատա​կով,
3) ՌՏՔ ուղղություններով պե​տա​կան, ինչպես նաև ոչ պետական բաժ​նեմասով կազմակերպութնների ձևավորում, նրանցում պար​​​տա​դիր ստեղ​ծելով կամ ընդ​գրկե​լով համապա​տասխան գի​տա​​տեխ​նի​կա​կան կառույց (կոնստրու​կտո​րա​կան բյուրո կամ գիտա​հե​տա​զո​տա​կան ինստի​տուտ),

4) համակարգային հիմնախնդիրներ պարունակող սպառազինության և ռազ​մա​​կան տեխնիկաների մշակման համար պետական պատասխա​նա​տու​ների ինստիտուտի ներ​դրում: 


10. ՌԱՀ-ի զարգացման հիմքերը`


1) ՍՌՏ-ի, ՌՏՈՒ-ի և հատուկ տեխ​նի​կայի մշակման ու ար​տա​դրու-թյան, հիմ​նա​կան նո​րոգման, արդիա​կա​նացման և օգտա​հա​նման աշ​խա​տանքների ​տնտե​սա​գի​տա​կանորեն հիմ​​​​նա​վոր​ված գնի հաշվարկի իրակա​նացում, հաշվի առնելով շուկայում ձևավորված նմանատիպ աշխա​տանք​նե​րի կատարման վարձատրության չափը,

2) բարձրտեխնոլո​գի​ա​​​​կան ապ​րանք​​նե​րի արտադրության, պետա​կան ծրա​գրերի իրա​կա​նաց​ման անհրաժեշ​տու​թյու​նից ելնելով ընկերու​թյուն​​ների

տեխնի​կական վե​րա​​զինման նպա​տակով ֆինա​նսական աջակ​​ցության մե-

 խա​​​նիզմների կի​րա​ռում, 


3) կազ​​մա​կեր​պու​թյուն​​​​նե​րին վարկերի ստա​ցման` հիմ​նա​կան արտա- 

​​դրական գործունեու​թյան և կապի​տալ​ ներդրումների համար, պե​տա​կան երաշխիքների տրամադրում, 


4) գիտատեխնիկական մշակումների համար դրամաշնորհների ստա​ց​ման մեխանիզմների ներդրում,  


5) ՍՌՏ-ի, ՌՏՈՒ-ի և հատուկ տեխնիկայի նոր նմուշների մշակման և ար​տա​դրության կազմակերպման նպատակով լաբորատոր ու արտա​դրա​կան հզորու​թյունների ստեղ​ծում ու դրանց զարգացմանն ուղղված միջոցա​ռում​​ների իրականա​ցու​մ, 

6) համակարգաստեղծ տեխ​նոլոգիաների մշակ​ման կամ ձեռքբեր​ման համար պետական նպատակային ծրագրերի մշակում և իրականացու​մ, 


7) ռազմական պատվերի կատարման որակի կառավար​ման համա​կարգի` ռացիո​նալ կառուցվածքի ու կազմի ներդրմամբ, ռազմա​կան նշա​նակության ապ​​րանքների որակի բար​ձրացում,


8) ՌԱՀ-ի աշխատանքները համակարգող նորմատիվ իրա​վա​կան և նորմատիվ տեխնիկական փաստաթղթերի համապատաս​խան բազաների ստեղծում,


9) ՌԱՀ-ի տեխնոլոգիական արդիականացման և աշ​խա​տանքի ար​​​​տա​դրողա​կա​նու​թյան աճի ապահովման, ինչպես նաև ՌԱՀ-ի կադրա​յին ներուժի զար​գա​ցման համար ՌԱՀ-ի կադրերի պատրաստման և որա​կա​վորման բարձրաց​ման համակարգի ստեղծում,


10) ՀՀ ԶՈՒ-ի սպա​ռա​զին​ման ծրագրի և պետական պաշտ​պա​նական պատվերի ձևավորման ու իրականաց​ման ֆի​նանսական և տեխնո​լո​գիա​կան ռիսկերի գնահատ​ման համակարգի ստեղծում,


11) ՌԱՀ-ի միասնական տեղեկատվա​վեր​լուծա​կան համա​կար​գի ստեղ​​​​​ծում,


12) ՌԱՀ-ի կառա​վա​ր​ման կազմի և կառուցվածքի օպտի​մա​լացմամբ, համա​պա​​տասխան կանո​նակարգող օրե​նսդրական և այլ նորմատիվ իրա​վական ակ​տե​րի ըն​դուն​​մամբ, ՌԱՀ-ի զարգացման ծրագրանպա​տակային պլանավոր​ման համա​կարգի ձևավորում,

3. ՌԱՌՏՔ սկզբունք​​​​ները


11. ՌԱՌՏՔ իրականացման հիմնական սկզ​բունք​​​​​ներն են`


1) երկրի պաշտպանության կարիքների համար ռազմար​դյունա​բե​րա​​կան և ռազ​մա​​տեխնիկական ներուժի համապատաս​խանության ապահո​վու​մը,


2) ներհանրապետական գնումների և արտադրության կազմակերպ​ման առաջնայնության ապահովումը,


3) հետզհետե արտերկրից կախվածության կրճատումը` նոր տեխ​նոլոգիաների մշակման կամ դրանք արտերկրից ձեռքբերման միջոցով, 

4) ռազմարդյունաբերական և ռազմատեխնիկական կարիքների հա​​​​​մար նյու​թա​կան միջոցների տնտեսական հիմնավորվա​ծության և ար​դյու​նա​վետ օգ​տա​​գործումը,


5) մարդ-մեքենա համակարգի բա​ղադրամասերի և ՍՌՏ-ի հար​մա​րավետ օգտագործման ապահովումը,


6) ռազմարդյունաբերական քաղաքականության (այ​սուհետ` ՌԱՔ)  սուբյեկտ​ների շա​հե​րի համակցման և դրանց միջև արդյունավետ համա​գործակ​​​​​​​​ցու​թյան ապա​​​​հով​ումը,

7) ՌԱՌՏՔ իրականացման կազմակերպական և գործառնական համա​​տեղե​լիության ​ ապահովումը,


8) գիտատեխնիկական աշխատանքների իրականացման փուլերում առանձին հաշվառվող մոդուլների ստացման ապահովումը:


 12. ՌԱՌՏՔ ձևակերպված սկզբունքները կարող են լրացվել այնպիսի

կարևոր  դրույթ​ներով, որոնք վերաբերում են ՌԱՌՏՔ խնդիր​ների լուծ​ման համալիրության (հա​մա​կարգվածությանը), գիտատեխ​նիկա​կան և տեխ​​նո​լո​գիական բազայի զար​գաց​ման առաջնայնությանը` պայ​մանա​վոր​ված ՍՌՏ-ի նոր նմուշների ստեղծման ժամանակ գի​տու​​թյան նորագույն նվա​​ճումների օգտագործման անհրաժեշտությամբ:

4. ՌԱՌՏՔ հիմնական խնդիրները


13.  ՌԱՌՏՔ խնդիրն է ՌՏՔ զարգացման գերակա ուղ​ղությունների իրա​​​կա​նաց​ման նպատակով գիտարտադրական պա​​​շարով գի​տա​​տեխ​նի​կական հա​մա​լիրի ստեղ​ծումը` ՀՀ ԶՈՒ-ի ու այլ զորքերի  պահանջ​մունքի բա​վարարման համար, որը գիտա​տեխ​նի​կական զար​գացման կան​խա​տես​​ման հիման վրա կմշակի և կի​րա​կանացնի ՌԱՀ-ի զարգացման երկա​րաժամկետ պլանավորում` հիմնա​րար հետազո​տա​կան և գիտատեխնի​կա​​-

կան, ինչպես նաև նորարա​րա​կան աշխա​տանք​ների հա​մար:


14. Գոյություն ունեցող արդյունաբերական տեխնոլոգիական հիմքի վրա, ապահովելով տնտե​սական աճ, կազ​​մակերպել նոր սերնդի գիտա​տա​րո​ղունակ մրցունակ ռազմական և քաղաքացիական ար​տա​​դրանքների ար​տա​դրություն, ինչպես նաև նորարա​րական կառավարման մոդելների կի​րառ​​մամբ նոր որակական մակարդակի բարձրացնել արտադրության կազ​​մա​կերպումը և գնահատել ու իրականացնել ապ​րանք​ների արտա​հան​ման հնարավորությունը:


15. Ապա​հովել ՌԱՀ-ի կազ​մա​կերպությունների կայուն գոր​ծու​նեու​թյու​նը:


16. ՌԱՀ-ի զար​գաց​​ման բարձր ցու​ցա​նիշներ ապահովելու հա​մար իրա​կա​նացնել հիմնա​կան արտադրության անցում ավելի բարձր տեխ​նո​լո​գիա​կան մա​կարդակի:


17. Պե​տա​կան օժանդակությամբ, հա​մա​​պատաս​խան գիտա​տեխ​նի​կա​կան և ար​տա​​դրա​տեխ​նոլո​գիական ներ​ուժի ներ​գրավ​​մամբ, համա​կար​գա​ստեղծ կազմա​կեր​պություն​ների ստեղ​ծումը:


18. Ներքին և արտաքին շուկաներում ՀՀ արտադրանքի դի​րքի ամ-րա​պնդման համար համապատասխան միջոցառումնե​​​​​րի իրականա​ցում:


19. Երկրի արտաքին սպառնալիքներին համապատասխան ՌԱՀ-ի զորահավաքային նախպատրաս​տու​թյան ապահո​վում և անընդհատ կա​տա​​​​րե​լա​​գոր​ծում:

 
20. Երկա​րա​տև ցիկլով ՍՌՏ-ի, ՌՏՈՒ-ի և հատուկ տեխնիկայի ներ-հան​րապե​տա​կան գնման երկա​րաժամկետ պե​տա​կան պաշտպանա​կան պատ​վերի համա​կարգի ներդրումը և զար​գացումը:


21. ՌԱՀ-ի և այլ պետու​թյուն​​ների կազմակերպությունների միջև կո​ոպե​րա​ցի​ոն  ու ին​տե​գրացիոն համա​գոր​ծակ​ցու​թյան զար​գացում, 


22. Գիտատեխնիկական ծրագրերում` տեխ​նո​լո​գիա​նե​րի հաշվառ​մամբ, ինչ​պես նաև փուլային մշակումների ըն​թաց​քում արտադ​րանքի մոդուլների պարտա​դիր քարտացու​ցակա​վոր​մամբ, բացառել աշխա​​​տանք​ների կրկնություն​ները:  


23. Քաղաքա​ցիա​կան ու ռազմական սեկտորների փոխգոր​ծակ​ցու​թյան նպաստում:


24. ՌԱՀ-ի վի​ճակի վերաբերյալ մշտադիտարկման անցկացում և համա​պատասխան միջոցառումների իրականացում:

5. ՀՀ ՌԱՀ-ի գի​տա​​տեխնիկական համալիրը և 

հիմնական խնդիր​ները


25. ՀՀ ՌԱՀ-ի գիտա​տեխ​նիկական համալիրը գիտահետազոտա​կան, բուհա​կան, արտադրա​կան և տնտեսության այլ բնագավառներում հիմ​նա​րար և կիրա​ռական հետազո​տա​կան ու գի​տա​տեխնիկական աշ​խա​տանք​ներ իրա​​​​​կա​նացնող տեխնոլոգիական բա​զայով կազմա​կեր​պու​​թյուն​ների հա​մա​խումբ է, որը կապահովի ՀՀ ՌԱՀ-ի զար​գացումը և արդիակա​նա​ցումը` ՀՀ ռազմական անվտանգությունն ապահովելու նպատակով: 

26. Գի​տա​​տեխնիկական համալիրի հիմնական խնդիրներն են`

 
1) ա​պահովել ՀՀ ՌԱՀ-ի զար​գա​ցումը և արդիակա​նա​ցումը,


2) գիտահետազոտական աշխատանքների կատարում հետագա նպա​​​տակային կիրառման նպա​տակով,


3) գիտական ու ճարտարագիտական կադրերի պատ​րաստումը,


4) առաջ​նահերթ կարևորության ուղղություն​ներում առաջա​նցիկ գի-տա​տեխ​նոլոգիա​կան պա​շարի ձևավորումը:


27. Գիտատեխնիկական համալիրի բազա են հանդիսանում` 



1) բարձր որակավորմամբ գիտնականները, ճարտարագետները և գոր​​​ծա​րար​ները, որոնք զբաղված են գիտելիքի ստեղծմամբ և դա ապրան​քի վերածմամբ,


2) հիմնարար գիտական իմացությունները, ժամանակակից տեխ​նոլո-​
լո​​գիական մշա​կումները և տեխնիկական որոշումներն ու լուծումները,

 
3) ժամանակակից հետազոտական, տեխնոլոգիական և փորձարա​րա​կան լաբորա​տորիաներն ու փորձնական արտադրությունները:

28. Գիտատեխնիկական համալիրի հիմնական խնդիրների իրակա​նացումը պայ​մա​նա​վորված է ՀՀ գիտական և գիտարտադրական հնա​րա​վորությունների գնահատ​մամբ որոշ​ված առաջնահերթ գերակա ուղղու​թյուն​ներին համա​պա​տասխան պե​տա​կա​ն հա​մալիր ծրա​գրի առկա​յու​թյամբ, պետական հսկողու​թյամբ և համա​կարգված կատարմամբ:


29. Պե​տա​կան համալիր ծրագրի նպատակն է ՀՀ ռազմական և տնտե​​սա​կան անվտան​գության երաշխա​վորված ապահովումը` գիտա​տեխ​նիկա​կան հե​​տա​զո​տությունների և մշակումների հիմքերի ստեղծմամբ ու զար​գացմամբ: 


30. Գիտատեխնիկական համալիրի ստեղծման հիմնական միջոցա​ռում​ներն են`


1) ՌԱՀ-ի ոլորտում աշխատանքների անընդհատությունը և զար​գա​ցումն ապահո​վելու նպատակով մասնագետ​ների` բուհական, հետբու​հա​կան, միջին մասնագիտական պատրաստ​ման և վերա​պատրաստման հա​մա​պատասխան պետական ծրագրի մշակումը և կեն​սագործումը,


2) համապատասխան պետական մարմնի (մարմինների) կողմից  ազ​գա​յին ներ​ուժի, ինչպես նաև ՀՀ-ում մշակ​ված կամ ձեռք բերված հա​մակարգաստեղծ տեխնո​լոգիաների, եզակի սարքավորում​ների հաշ​​վառ​ման մեխանիզմների ներդրումը և վարումը:


3) պետական օժան​դակությամբ ՀՀ ռազ​մա​կան ար​դյունա​բե​րու​թյան 
գերակա ուղ​​ղու​թյուն​ներով նախա​​տես​ված ՌԱՀ-ի ճյուղերի ստեղծ​ման և զար​​գաց​ման համար գիտա​տեխ​նիկական, արտա​դրատեխ​նո​լո​գիական նե​ր​ուժի, առ​կա տեխնո​լո​գիա​ների պահպան​ման և զար​գաց​ման անհրա​ժեշտ պայ​ման​ների ստեղծում:

6. ՀՀ ՌՏՔ գերակա ուղղությունները


31. Մինչև 2020թ. ՌՏՔ գերակա ուղղություններն են` 


1) ՀՀ ԶՈՒ-ի սպառազինությունում գոյու​թյուն ունեցող ՍՌՏ-ի, ՌՏՈՒ-ի, նո​րո​​​գում, արդիակա​նա​ց​​ում,   


2)  նոր ՍՌՏ-ների, ՌՏՈՒ-ների ստեղծում և արտա​դրում, դրանք են`


ա. հրաձգային զեն​​քեր, զինամթերք, ՌՏՈՒ, թեթև սպա​ռա​զինու-

​թյուն, հրետանային մի​ջոց​​ներ, ՍՌՏ-ի բազային և հատուկ մասեր,


բ. լազերային, օպտիկաէլեկտրոնային, ռադիոէլեկտրոնային և ռադի​ո​​լոկացիոն սպա​ռա​զինու​թյուն,

     
դ. անօդաչու թռչող սարքեր, հարվածային անօդաչու թռչող սարքեր և դրանց հա​կազդ​ման միջոցներ,

 
ե. հետախուզության տեխնիկական միջոցներ,


զ. կապի տեխնիկական միջոցներ,


է. նավարկային միջոցներ,


ը. ռա​դիոէլեկտրոնային պայքարի միջոցներ,


թ. քիմիական և կենսաբանական պաշտպանական միջոցներ:

3) հրթիռաշինության զարգացում



4) ավտոմատացված կառավարման համա​կարգերի ստեղծում, 


32. ՀՀ ՌՏՔ գերակա ուղղությունները կարող է փոփոխվել ռազ​մա​քաղաքական իրավիճակից ելնելով:

7. ՀՀ ՌԱՔ գերակա ուղղությունները


33. Մինչև 2020թ. ՌԱՔ գերա​կա ուղղություններն են`


1) մետաղամշակող կենտրոնների և ճշգրիտ դետալներ մշակող հաս​տոցային պարկի ստեղծում,


2) ռադիոէլեկտրոնային սարքավորումների և դետալների հավաքման արտադրության ստեղծում,


3) պայթուցիկ նյութերի` հեքսոգենի, օկտոգենի ու վառե​լի​քա​յին նյու-

​թերի համաձուլվածքների արտադրության ստեղ​ծում, ինչպես նաև կոմպո-

​զիցիոն նյութերի տեխնոլոգիաների յու​րա​ցում,

 
4) բար​ձր, գիտա​տա​րողու​նակ և մրցունակ տեխնո​լոգիաների յու​րա-

​ցում, նոր մշա​կում​​ների և արտա​դրու​թյունների կազմակերպում:


34. ՀՀ ՌԱՔ գերակա ուղղությունները կարող է փոփոխվել ռազ​մա​քաղաքական իրավիճակից ելնելով:

ՏԵՂԵԿԱՆՔ

«Ռազմարդյու​նա​բերական և ռազ​մա​տեխնիկական քաղա​քա​կա​​նու​թյան ռազմա​վարությունը հաստա​տելու մասին» Հայաստանի Հանրապետության Նախագահի կարգադրության նախագծի  հիմնավորման վերա​բերյալ 

1. Իրավական ակտի ընդունման անհրաժեշտությունը (նպա​տակը).
«Ռազմարդյու​նա​բերական և ռազ​մա​տեխնիկական քաղա​քա​կա​​նու​թյան ռազմա​վարությունը հաստա​տելու մասին» Հայաստանի Հանրա​պե​տու​թյան Նախագահի կարգադրության նախագծի ընդունման հիմք են հան​դիսանում ՙՌազմարդյունա​բերական համալիրի մասին՚ Հայաս​տա​նի Հանրա​պետության օրենքի 5-րդ հոդվածի 1-ին մասի 1-ին կետի և Հա​յաս​տանի Հանրա​պետության վարչապետի 2015թ. հուլիսի 24-ի ՙՌազ​մարդյու​նաբերական համալիրի մասին» Հայաստանի Հանրա​պե​տու​թյան օրենքի կիրարկումն ապահովող միջո​ցառում​ների ցանկը հաստա​տելու մասին՚ N 668–Ա որոշմամբ հաստատված հավելվածի 2 կետի ի պահանջները: 
Կարգադրության նախագծի ընդու​նումը կնպաս​տի Հա​յաստանի Հանրա​պե​տու​​թյան ռազմական արդյունաբե​րության հա​մակար​գա​յին բա​րե​փոխումների իրա​կա​նաց​մանը:
2. Կարգավորման հարաբերությունների ներկա վիճակը և առկա խնդիրները
Հայաստանն անկախ պետականության կայացման տարիներին տնտե​սու​թյունը վերակազմավորել է առանց ռազմարդյու​նաբե​րու​թյան պե​տական համա​կար​գ​ված քաղաքականության և զարգացման հստակ ծրա​գրերի: Չկա Հայաստանի Հան​րապետության ռազմար​դյու​նաբերական հա​մա​լիրի այնպիսի իրավական դաշտ, որը հիմ​ք կստեղծի և կնպաս​տի սպառազինության և ռազմական տեխնիկայի (այ​սուհետ` ՍՌՏ) և ռազ​մա​տեխնիկական ունեցվածքի (այ​սուհետ` ՌՏՈՒ) նոր նմուշների ստեղծման համար անհրաժեշտ կայուն, հա​մակարգված, իրավական, տնտեսական, սոցիա​լա​կան, ինչ​պես նաև գիտական և տեխնիկական կադրային քա​ղա​քակա​նու​թյան և հավակնոտ ծրագրերի իրակա​նաց​մանը:  
3. Առկա խնդիրների ակնկալվող լուծումները


«Ռազմարդյու​նա​բերական և ռազ​մա​տեխնիկական քաղա​քա​կա​​նու-​
թյան ռազմա​վարությունը հաստա​տելու մասին» Հայաստանի Հանրա​պե​-

տու​թյան Նախա​գահի կարգադրության նա​խա​գծի ընդունումով հիմք է դրվե​լու Հա​յաս​տանի Հանրա​պե​տու​թյան ռազմարդյունաբերության ոլորտի ծրագրա​նպա​տակային զարգաց​մանը, որը հնարավորություն կտա արդյու​նա​​վետ իրա​կանացնել ՀՀ ռազ​մական անվտանգության ապահովման ռազ​մա​տեխ​նիկական քաղաքականու​թյունը:
4. Իրավական ակտերի ընդունման դեպքում ակնկավող արդյունքը
«Ռազմարդյու​նա​բերական և ռազ​մա​տեխնիկական քաղա​քա​կա​​նու​թյան ռազմա​վարությունը հաստա​տելու մասին» Հայաստանի Հանրա​պե​տության Նախագահի կարգադրության նա​խա​գծի ընդունման դեպքում կկար​գավորվեն իրա​վա​բա​նա​կան ան​ձանց, անհատ ձեռ​նարկատերերի, Հայաստանի Հանրապետության գործա​դիր մար​մինների մի​ջև հարա​բե​րությունները ռազ​մար​դյու​նաբեր​ա​կան համալիրում պետա​կան ռազ​մ​ար​դյունաբերական քաղա​քա​կա​նության ձևա​վորման, իրականացման հար​ցերում, ինչպես նաև պետության տնտե​սական ու ֆի​նանսական հնարավո​րությունների շրջա​​նակներում կընդլայնվեն ներ​հան​րա​պե​տական արտա​դրու​թյան տեսականին և Հայաստանի Հանրապե​տու​թյան զինված ուժե​րը և այլ զորքերը կապահովվեն ժա​մա​նա​​կա​կից սպառազինությամբ և ռազմական տեխնի​կայով: 

5. Նախագծի մշակման գործընթացում ներգրավված ինստիտուտները, անձիք
«Ռազմարդյու​նա​բերական և ռազ​մա​տեխնիկական քաղա​քա​կա​​նու​թյան ռազմա​վարությունը հաստա​տելու մասին» Հայաստանի Հանրա​պե​տության Նախագահի կարգադրության նախագիծը մշակվել է Հայաս​տանի Հանրա​պետու​թյան պաշտպանության նախարարության կողմից:

Տեղեկանք

Հայաստանի Հանրապետության Նախագահի «Ռազմարդյու​նա​բե​րական և ռազ​մա​տեխնիկական քաղա​քա​կա​​նու​թյան ռազմա​վարու-​

թյունը հաստա​տելու մասին» կարգադրության նախագծի ընդունելուց

հետո  իրավական այլ ակտերում փոփոխություններ

կատարելու մասին
Հայաստանի Հանրապետության Նախագահի «Ռազմարդյու​նա​բե​րա​կան և ռազ​մա​տեխնիկական քաղա​քա​կա​​նու​թյան ռազմա​վարությունը հաս​տա​տելու մասին» կարգադրության նախագիծն ընդունելուց հետո Հայաս​տանի Հանրա​պետության իրավական այլ ակտերում փոփո​խու​թյուններ  չեն  կատարվելու:
Տեղեկանք
Հայաստանի Հանրապետության Նախագահի «Ռազմարդյու​նա​բերական և ռազ​մա​տեխնիկական քաղա​քա​կա​​նու​թյան ռազմա​վարությունը հաստա​տելու մասին» կարգադրության նախագիծն ընդունելուց հետո լրացուցիչ ֆինանսական միջոցների և պետական բյուջեի եկամուտներում ու ծախսերում  փոփոխություններ կատարելու մասին

Հայաստանի Հանրապետության Նախագահի «Ռազմարդյու​նա​բերական և ռազ​մա​տեխնիկական քաղա​քա​կա​​նու​թյան ռազմա​վարությունը հաստա​տելու մասին» կարգադրության նա​խա​գիծն ընդունելուց հետո լրացուցիչ ֆինանսական միջոցներ չեն պահանջվելու և 2016թ. Հայաստանի Հանրապետության պետական բյուջեի եկամուտներում ու ծախսերում  փոփո​խություններ չեն  կատարվելու, լրացուցիչ  ֆինանսական մի​ջոց​ներ կպահանջվեն Հայաստանի Հանրա​պե​տության ռազմար​դյու​նաբերական համալիրի զարգացման պետական ծրագիրը հաստատելու մասին» ՀՀ Նախա​գահի կարգադրության նախագիծն ընդունելուց հետո:

ՏԵՂԵԿԱՆՔ
Հայաստանի Հանրապետության Նախագահի «Ռազմարդյու​նա​բերական և ռազ​մա​տեխնիկական քաղա​քա​կա​​նու​թյան ռազմա​վարությունը հաստա​տելու մասին» կարգադրության նախագծի վերաբերյալ շահագրգիռ պետական մարմինների դիտողությունների և առաջարկությունների մասին
	Դիտողություններ և առաջարկություններ
	ՀՀ ՊՆ հիմնավորումը

	ՀՀ Ազգային անվտանգության ծառայություն` ելք N4/256 առ 29.07.2016թ.

	Դիտողություններ և առաջարկություններ չունեն
	Ընդունվել է ի գիտություն

	ՀՀ էկոնոմիկայի նախարարություն` ելք N 01/16.6/6194-16 առ 28.07.2016թ.

	1. Նպատակահարմար է նախագիծը ներ​կա​յացնել հրա​մա​նագրի տեսքով 
2. Նախագծի 9-րդ կետի 3-րդ ենթակետում հար​կավոր է հստա​կեցնել «պե​տա​կան բաժ​նեմասով կորպորացիաներ» արտահայտու​թյու​նը, քանի որ  «կորպորացիա» բառը չի կիրառվում ՀՀ պետական նորմատիվ փաս​տաթղթերում
3. Նախագծի 10-րդ կետի 1-ին ենթակետն խմբագրել
	Չի ընդունվում, քանի որ ռազ​մավարությունները  հաստատվում են ՀՀ Նա​խա​գահի կարգադրու​թյամբ (ՀՀար​դա​րա​դատության  նա​​խա​րա​րու​թյուն`№01/14/5681-16 առ 11.05.16թ գրու​թյուն), բացի դրանից շրջա​նառու​թյան մեջ  է դրված ՀՀ վար​չա​պետի 2015 թվա​կանի հուլիսի 24-ի N 668–Ա որոշ​ման մեջ փո​փոխություն կա​տա​րելու մասին՚ որոշման նա​խա​գիծը, որտեղ նշված է որ ռազմա​վա​րությունը պետք է լինի կար​գադրության տես​քով: 
Ընդունվել է նախագծում կատարել համա​պա​տասխան փոփոխություն
Ընդունվել է նախագծում կատարել համա​պա​տասխան փոփոխություն


	ՀՀ ֆինանսների նախարարություն` ելք N 01/11-3/19319-16 առ 28.07.2016թ.

	Դիտողություններ և առաջարկություններ չունեն
	Ընդունվել է ի գիտություն

	ՀՀ արտակարգ իրավիճակների նախարարություն` ելք N 01/062/8772-16 առ 25,07.2016թ.

	Դիտողություններ և առաջարկություններ չունեն
	Ընդունվել է ի գիտություն

	ՀՀ տարածքային կառավարման և զարգացման նախարարություն` ելք N 01/17/2975-16 առ 29.07.2016թ.

	Առաջարկում ենք ՌՏՔ ուղղություններով պե​տա​կան բաժնե​մա​սով կորպորացիաները, հա​մա​​պատաս​խան գիտա​տեխ​նի​կա​​կան և ար​տա​​​դրա​տեխ​նոլո​գիական ներ​ուժի ներ​գրավ​​մամբ կազմա​կեր​պություն​ները և ժամանա​կա​կից հետա​զո​տա​​կան, տեխնոլոգիական և փոր​​​ձարարական լաբորա​տո​րի​աներն ու փոր​ձ​նական արտադրությունները ՀՀ մար​զե​րում ստեղծելու հնարավորությունները
	Ընդունվել է ի գիտություն

	ՀՀ կրթության և գիտության նախարարության գիտության պետական կոմիտե ելք N01/9.2.3/8946 առ 26.07.2016թ.

	Դիտողություններ և առաջարկություններ չունեն
	Ընդունվել է ի գիտություն

	ՀՀ Նախագահի խորհրդական, ՀՀ Նախագահի գլխավոր ռազմական տեսուչի եզրակացությունը` ելք NԳՌՏ-118 առ 22.07.2016թ.

	1. Կարգադրության նախագծի 3-րդ կետում «հրամանագիրն» բառը փոխարինել «կարգա​դրությունն» բառով,
2. Հավելված 1-ի 1 կետը շարադրել հետևյալ խմբագրու​թյամբ` «Հայաստանի Հանրապե​տու​​​թյան ան​վտան​գու​թյան ամրա​պնդ​ման քաղա​քա​կա​նության բաղկացուցիչ մաս հան​դիսացող ռազմար​դյու​նա​բե​րա​կան և ռազմա​տեխ​նի​կական քաղաքա​կա​նությունը (այսու​հետ` ՌԱՌՏՔ) պե​տու​թյան սահ​​մանած պաշ​տո​​նա​կան տե​սա​կետ և գոր​​ծու​նեություն է` ուղ​ղված ԶՈՒ-ի սպառազի​նության ու ռազ​մական տեխ​նի​կայի զարգացման ծրա​գ​րե​րով ԶՈՒ-ն և այլ զորքերը ներհան​րապե​տական ռազ​​​​​​​​​մական ապ​րան​քով և գույքով ապա​հովելուն, ինչպես նաև տարածաշրջանի կայու​նության ապահով​մանը»
3. Հավելված 1-ի 2 կետում «հիմնական երաշ​​խիքն է ռազ​​մա​տեխ​նի​կա​կան քաղաքա​կա​նու​թյան (այ​սուհետ` ՌՏՔ) իրա​կանաց​ման» շա​րադրել հետևյալ խմբագրու​թյամբ` «ռազ​​մա​տեխ​​նի​կա​կան քաղաքա​կա​նության (այ​սուհետ` ՌՏՔ) իրա​կանաց​ման հիմնական երաշ​​խիքն է»
4. 8-րդ կետի 1-ին ենթակետում «արտա​դրա տեխնոլո​գի​ա​կան» բառերը գրել միասին
5. 8-րդ կետի 1-ին ենթակետում «ապահավում» բառը փոխարինել «ապահովում» բառով
6. 9-րդ կետի 3-րդ ենթակետում «կոր​պոռա​ցիաների» բառը փոխարինել «կորպորա​ցիա​ների» բառով
7. 10-րդ կետի 3-րդ ենթակետում «սահմա​նումը» բառը փոխարինել «սահմանում» բառով
8. 11-րդ կետի 2-րդ ենթակետում «գները» բառը փոխարինել «գներն» բառով
9. 18-րդ կետում «դրիքերի» բառը փոխարինել «դիրքերի» բառով
10. 22-րդ կետում «կրկնություններից» բառը փոխարինել «կրկնությունները» բառով
11. 27-րդ կետի 3-րդ ենթակետում «լաբորա​տորիանները» բառը փոխարինել «լաբորատո​րիաններն» բառով
12. 30-րդ կետի 1-ին ենթակետում «միջին մասնագիտական» բառերից հետո հանել ստորակետը
13. 31րդ կետի 2-րդ ենթակետի բ. պար​բե​րու​թյունում «սպա​ռա​զինության» բառը փոխարի​նել «սպառազինություն» բառով
14. 33-րդ կետի 4-րդ ենթակետում «և այլն» բառը հանել:
	Ընդունվել է նախագծում կատարել համա​պա​տասխան փոփոխություն

Տարածաշրջան հասկացությունը պայմա​նա​​կան է 

Ընդունվել է նախագծում կատարել համա​պատասխան փոփոխություն

Ընդունվել է նախագծում կատարել համա​​պատասխան փոփոխություն Ընդունվել է նախագծում կատարել համա​պատասխան փոփոխություն 

Ընդունվել է նախագծում կատարել համա​պատասխան փոփոխություն

Ընդունվել է նախագծում կատարել համա​պատասխան փոփոխություն
Ընդունվել է նախագծում կատարել համա​պատասխան փոփոխություն

Ընդունվել է նախագծում կատարել համա​պատասխան փոփոխություն

Ընդունվել է նախագծում կատարել համա​պատասխան փոփոխություն

Ընդունվել է նախագծում կատարել համա​պատասխան փոփոխություն

Ընդունվել է նախագծում կատարել համա​պատասխան փոփոխություն

Ընդունվել է նախագծում կատարել համա​պատասխան փոփոխություն

Ընդունվել է նախագծում կատարել համա​պատասխան փոփոխություն

	ՀՀ ոստիկանություն` ելք N 2/4-2-2728 առ 27.07.2016թ.

	Դիտողություններ և առաջարկություններ չունեն
	Ընդունվել է ի գիտություն

	ՀՀ գիտությունների ազգային ակադեմիա` ելք N 24-01/388 առ 30. 08. 2016թ.

	1.Կարգադրության անվանումը վերաշարա​դը​րել հետևյալ կերպ «Ռազմարդյունաբերական համալիրի և քաղաքա​կա​նու​թյան զարգացման ռազմավարությունը հաստատելու մասին»: Այս շարադրանքը առավել ճիշտ է արտահայտում կարգադրու​թյան առարկայի պատկերը:

2. 1-ին կետում հանել «ներհանրապետական» բառը, քանի որ իրական գործունեությունը առնչվելու է նաև արտերկրից ներ​մուծվող ար​տադրանքի և տեխնոլոգիաների հետ:

3. 3-րդ կետում “2015թ.” փոխարինել “2016թ.” որպեսզի ընդ​գրկվեն նաև հույժ կարևոր դեպքերը:

4. 7-րդ կետը հանել. այն շատ պարզունակ և ինքն​ըստինքյան հասկանալի միտք է:

5. 9-րդ կետի 3) ենթակետում «ստեղծելով» բառը փոխա​րինել «ձևավորելով» բառով:

6. 10-րդ կետի 10) և 14) ենթակետերը միավորել, քանի որ երկուսն էլ վերաբերում են կադրերի պատրաստման և որակավորման բարձրացման հարցին:

7. 31-րդ կետում թվարկված ՌՏՔ գերակա ուղղությունների 2) ենթակետում ավելացնել “ժ.” կետ՝ հետևյալ բովանդակու​թյամբ. 

Ժ. քիմիական և կենսաբանական պաշտ​պանական միջոց​ներ:

8.Պետք է վերանայել ամբողջ տեքստը, ուղղել վերջա​վորու​թյունները, շարադրանքը:
	Ընդունվել է ի գիտություն: Կար​գադրության անվանումը հնարա​վոր է փոխել երբ ՀՀ ՌԱՀ-ի մա​սին օրենքը կհամապա​տաս​խա​նեցվի ՀՀ սահմանադրու​թյա​նը:   

Ընդունվել է նախագծում կատարել համա​պատասխան փոփոխություն
Ընդունվել է նախագծում կատարել համա​պատասխան փոփոխություն
Ընդունվել է նախագծում կատարել համա​պատասխան փոփոխություն
Ընդունվել է նախագծում կատարել համա​պատասխան փոփոխություն
Ընդունվել է նախագծում կատարել համա​պատասխան փոփոխություն
Ընդունվել է նախագծում կատարել համա​պատասխան փոփոխություն
Ընդունվել է ի գիտություն

	ՀՀ կրթության և գիտության նախարարություն ելք N 01/9,2/8946-16 առ 26.07.2016թ.

	Դիտողություններ և առաջարկություններ չունեն
	Ընդունվել է ի գիտություն

	ՀՀ ազգային անվտանգության խորհրդի քարտուղար` ելք N ԱԽ- 1/463 առ 10.08.2016թ.

	1.«Ընդհանուր դրույթներ» բաժնի 3-րդ կետում «մինչև 2015թ.» փոխարեն առաջարկում ենք գրել «մինչև 2016թ.»:

2. Նույն բաժնի 4-րդ կետում նշված է, որ «ՀՀ ՌԱՀ-ի զար​գաց​ման պետա​կան քաղաքա​կա​նու​թյան ռազ​​մավարու​թյունը սահ​​մանում են ՀՀ ՌԱՌՏՔ նպատակ​ները, սկզբուն​ք​​ները, գե​րակա ուղղու​թյուններն ու հիմ​նական խնդիր​ները, ինչ​​պես նաև դրանց իրա​​կա​նաց​ման մեխա​նիզմ​ներն ու փու​լերը»: Մեր կարծիքով, եթե ՀՀ ՌԱՌՏՔ իրականացման մեխանիզ​մ​ները որոշ չափով արտահայտված են տեք​ստում ՌԱՀ-ի կայացման մեխանիզմներ տես​քով (9-րդ կետ), ապա իրականցման փուլերի վերաբերյալ տեղե​կա​տվությունն արտահայտ​ված չէ:

3. 9-րդ կետի առաջին ենթակետում «ռազ​մա​կան գիտա​հե​տա​զոտական մարմնի ստեղ​ծում», մեր կարծիքով, լրա​ցու​ցիչ պարզա​բան​ման կարիք ունի ստեղծվելիք կառույցի կազ​մա​​կերպչական կարգավիճակի առումով:
	Ընդունվել է նախագծում կատարել համա​պատասխան փոփոխություն
Ընդունվել է ի գիտություն` ՌԱՀ-ի զարգաց​ման պետական ծրագի​րում այն կներառվի

Ընդունվել է նախագծում կատարել համա​պատասխան փոփոխություն


	ՀՀ արդարադատության նախարարություն` ելք N01/14/10778.16 առ 25.08.2016թ

	1. Կարգադրության նախագծի (այսուհետ` նա​խագիծ) 2-րդ կետում «եռամսյա ժամ​կե​տում» բառերից առաջ անհրա​ժեշտ է լրացնել «կար​գադրությունը ուժի մեջ մտնե​լուց հետո» բա​ռերը:

2. Նախագծով հաստատված հավելվածի (այսուհետ` հավել​ված) 4-րդ կետում «փաստա​թղ​​​թում» բառն անհրաժեշտ է փոխարինել «իրավական ակտում» բառերով:

3. Հավելվածի 5-րդ կետում անհրաժեշտ է նշել իրավական ակ​​​​տերի կրճատ անվանումները` նկատի ունենալով «Իրա​վա​կան ակտերի մասին» ՀՀ օրենքի 43-րդ հոդվածի պա​հանջ​ները:

4. Հավելվածի 17-րդ կետում «ընկերություն​ների և» բառերն անհրաժեշտ է հանել` նկատի ունենալով ՀՀ քաղա​քա​ցի​ական օրենսգրքի 51-րդ հոդվածի պահանջ​ները:

5. Հավելվածի 30-րդ կետի 2-րդ ենթակետում անհրաժեշտ է հստակեցնել «առանձնահա​տուկ սարքավորում​ների» արտա​հայ​տությունը, քանի որ պարզ չէ ինչ սարքավորում​ների մասին է խոսքը և ինչ կարգով են դրանք հաշվառվում:

6. Նախագիծն անհրաժեշտ է համաձայնեցնել ՀՀ արտաքին գործերի նախարարության հետ:      
	Ընդունվել է նախագծում կատարել համա​պատասխան փոփոխություն
Ընդունվել է նախագծում կատարել համա​պատասխան փոփոխություն
Ընդունվել է նախագծում կատարել համա​պատասխան փոփոխություն
Ընդունվել է նախագծում կատարել համա​պատասխան փոփոխություն 

Ընդունվել է նախագծում կատարվել է փո​փոխություն` «առանձնահատուկ» բառը փո​խա​րինվել է «եզակի» բառով 
Ընդունվել է ի գիտություն

	ՀՀ արտաքին գործերի նախարարություն` ելք N 1109/09123 առ 08. 09. 2016թ.

	ա) Նախագծի ՀՀ ՌՏՔ գերակա ուղղություն​ներին վերա​բերող 6-րդ ենթագլխի կետ 31-ի 2-րդ ենթակետում, «ՍՌՏ-ների ստեղծում և արտա​դրում» բառերից հետո ավելացնել «ինչ​պես նաև դրանց արտահանում» բառերը,

բ) Նույն կետի «դ» ենթակետի ձևակերպումը լրացնել «օտար​երկրյա արտադրության ՍՌՏ-նե​րի և հակառակորդի կողմից դրանց հնա​րավոր օգտագործման չեզոքացման նպա​տա​կով հակազդող տեխնոլոգիաների ձեռք​բե​րում» ձևակերպմամբ,

գ) Նույն ենթագլխի 3-րդ ենթակետը վե​րաձևակերպել` հա​նելով «ռազմական քիմիա​յի զարգացում» բառակապակ​ցու​թյունը` հնա​րա​վոր տարընթերցումներից խուսափելու նպա​​տակով: Միաժամանակ պետք է հաշվի առնել ՀՀ կող​մից այդ ոլորտին առնչվող բազում միջազգային կոնվեն​ցի​ա​ներին, մաս​նավորպես Քիմիական զենքի արգելման կոն​վեն​ցի​ա​յին միացած լինելու հանգամանքով:   
	Չի ընդունվել, քանի որ ըստ 8-րդ կետի 4-րդ ենթակետի` ՌԱՌՏՔ նպա​տակն է` «ՀՀ ՌԱՀ-ի կազ​​մակեր​պություն​ների ար​տա​դրան​քի մր​ցու​​նա​կու​​թյան ապա​հովում արտ​եր​կրի շու​կա​​նե​րում»: Նշված նպատակին հաս​նելու հա​մար պահանջվում է երկարատև համա​կող​մանի աշխատանք, իսկ 31-րդ կետը մին​չև 2020թ. ՌՏՔ գերակա ուղղություններն են:

Չի ընդունվել, քանի որ հակա​ռա​կորդի զենքերը մեզ համար օտար​երկրյա են և 11-րդ կետի` ՌԱՌՏՔ իրականացման հիմնական սկզ​բունք​​​​​ների  3-րդ ենթակետը` «հետզ​հետե արտ​երկրից կախ​վա​ծության կրճա​տումը` նոր տեխ​նոլոգիաների մշակման կամ դրանք արտերկրից ձեռքբերման միջոցով», հենց դա է նշանակում:

Չի ընդունվել, քանի որ ռազ​մա​կան քիմիայի զարգացում չի նշա​նակում Քիմիական զենքի ստեղ​ծում: 



	ՀՀ նախագահի աշխատակազմի` ելք Ղ 1585 առ 20. 10. 2016թ

	1 «Ռազմարդյունաբերական համալիրի մա​սին» ՀՀ օրենքի 2-րդ հոդվածի 1-ին մասի 2-րդ և 3-րդ կետերով բացահայտված են հա​մապա​տաս​խանաբար «ռազմատեխնիկական քաղա​քա​կա​նու​թյուն» և «ռազմարդյունա​բերա​կան քա​ղաքա​կա​նութ​յուն» հասկացություն​նե​րը, որոնց համա​ձայն՝ ռազմատեխնիկա​կան​ քա​ղաքականու​թյունը դա պետության պաշ​տո​նական տեսա​կետ և գործունեություն է, որն ուղ​ղված է խա​ղաղ և պատերազմական ժա​մա​նակ զինված ուժերը և այլ զորքերը ներ​հան​րապետական ռազ​մա​կան ապրանքով և գույ​քով բավա​րար​ման ապա​հովմանը, իսկ ռազ​մարդյունաբերա​կան քաղաքականությունը՝ ռազ​​​մարդյունաբե​րա​կան համալիրի իրավա​կան ու ռազմա​տն​տեսական միջոցառումների և գործո​ղություն​ների համակարգ է՝ ելնելով պետության ան​վտան​գության ապահովման, ռազմատն​տեսա​կան մրցունակության և սոց​իալ-տնտեսական զարգացման անհրաժեշտու​թյուն​ից: 

Նախագծի 1-ին հոդվածով հաստատվող հա​վելվածի (այս​ու​հետ՝ Հավելված) 1-ին կետով սահմանվում է, որ ռազմարդյունաբերական և ռազմատեխ​նի​կական քաղաքականությունը պե​տու​թյան սահ​մանած պաշտոնական տե​սակետ և գործու​նեու​թյուն է՝ ուղղված զինված ուժերի սպառա​զի​նության ու ռազմական տե​խնիկայի զար​գաց​ման ծրագրերով զինված ուժերը և այլ զորքերը ռազմական ապրանքով և գույքով ապահվ​մանը:

Վերը հիշատակված դրույթների համադրված ուսումնասիրությունից պարզ է դառնում, որ Հա​վելվածի 1-ին կետով տրված «ռազմար​դյու​նա​բերական և ռազմատեխնիկական քաղաքա​ կանության» սահմանումը բովանդակային առու​​​​​​մով գրեթե նույնանական է օրենքով ամրա​գր​ված՝ սոսկ «ռազմատեխնիկական քա​ղաքակա​նություն» հասկացության հետ, մին​չդեռ «ռազ​մարդյունաբերական քաղաքա​կա​նություն» հաս​կացությունն այլ բովան​դա​կու​թյուն ունի: 

Հետևաբար՝ անհրաժեշտ է Հավելվածի 1-ին կետը վերանայել՝ այն դարձնելով օրենքի տրամաբանությանը համահունչ:

2. Հավելվածի 4-րդ կետով ամրագրվում է, որ այդ իրավական ակտում սահ​​մանվում են ռազ​մարդյունաբերական և ռազմատեխնիկական քաղաքականության նպատակ​ները, սկզբունք- ​​​​​ները, գե​րակա ուղղու​թյուններն ու հիմ​նական խնդիր​ները, ինչ​պես նաև դրանց իրա​​կա​նաց​ման մեխա​նիզմ​ներն ու փու​լերը: 

Հիշյալ դրույթի և Հավելվածի 9-րդ կետի միջև առկա է ներքին հակասություն:

Այսպես՝ հակառակ Հավելվածի 4-րդ կետի տրամաբանության՝ Հավելվածի 9-րդ կետով սահամնվում են ոչ թե ռազմար​դյու​նա​բե​րա​կան և ռազմա​տեխ​նի​կական քաղաքա​կա​նու​թյան  նպատակ​ների, սկզբուն​ք​​ների, գե​րակա ուղղու​թյուններիև հիմ​նական խնդիր​ների իրա​​կա​նաց​ման մեխա​նիզմ​ները, այլ ՝ռազմար​դյու​նաբերական համալիրի կայացման մեխա​նիզմ​ները, իսկ ռազմար​դյու​նա​բե​րա​կան և ռազմա​տեխ​նի​կական քաղաքա​կա​նության նպա​տակ​ների, սկզբուն​ք​​ների, գե​րակա ուղ​ղու​​թյուններիև հիմ​նական խնդիր​ների իրա​կանացման փուլերի մասին որև է կար​գավորում առկա չէ:
3. Հավելվածի 5-րդ մասով հաստատվող ռազմավարության իրավական և հայե​ցա​կար​գային հիմքերի թվում, ի լրումն այլ իրավական ակտերի, նշվում են նաև Հայաստանի Հանրապետության պաշտպանության ռազ​մա​վարական վերանայման փաստաթղթերը, ՀՀ կառավարության որոշումները:

Այս համատեքստում հարկ է նկատել, որ ան​ըն​դունելի է՝ որպես Հայաստանի Հանրա​պե​տու​թյան Նախագահի իրավական ակ​տով հաս​տատվող ռազմավարության իրա​վական և հայեցակարգային հիմք, ավելի ցածր իրավա​բանական ուժ ունեցող ակտերի հիշատա​կու​մը:
	Ընդունվել է նախագծում կատարել համա​պատասխան փոփոխություն 

Ընդունվել է նախագծում կատարել համա​պատասխան փոփոխություն 

Ընդունվել է նախագծում կատարել համա​պատասխան փոփոխություն 




